
SUĠĠERIMENTI 

Il-Kumitat għall-Impjiegi u l-Affarijiet Soċjali jistieden lill-Kumitat għall-Affarijiet 

Ekonomiċi u Monetarji, bħala l-kumitat responsabbli, biex jinkorpora s-suġġerimenti li ġejjin 

fil-mozzjoni għal riżoluzzjoni tiegħu: 

A. billi l-politika tal-kompetizzjoni għandha tiżgura il-funzjonament bla xkiel tas-suq intern u 

ambjent b'kundizzjonijiet ekwi, biex tipproteġi lill-konsumaturi minn prattiċi 

antikompetittivi u tiżgura l-aqwa prezzijiet; billi l-iskop tal-politika tal-kompetizzjoni 

mhuwiex li timmaniġġja fuq livell mikro iżda li tinforza regoli ċari u ġusti, li fihom il-

forzi tas-suq jistgħu jiffunzjonaw b’mod effettiv; 

B. billi b'kunsiderazzjoni għar-rwol essenzjali tal-azzjoni pubblika, l-investimenti pubbliċi u 

s-servizzi ta' interess ġenerali (SIEĠ) li jiżguraw il-koeżjoni soċjali, b’mod partikulari 

waqt kriżi; 

C. billi l-Unjoni Ewropea hija konċernata b’mod partikolari bil-qgħad fost iż-żgħażagħ fis-

suq uniku, u billi ż-żgħażagħ jitgħabbew bil-piż tal-qgħad ikkaġunat minn swieq bi 

prestazzjoni baxxa; 

D. billi l-Artikolu 14 tat-TFUE jistabbilixxi li l-kodeċiżjoni għandha tintuża biex tassigura l-

kundizzjonijiet b'mod partikolari l-kundizzjonijiet ekonomiċi u finanzjarji, għat-tħaddim 

tas-SIEĠ;  

E. billi l-Protokoll Nru 26 għat-TFUE jiggrantixxi diskrezzjoni wiesgħa lill-awtoritajiet 

pubbliċi fil-fornitura, l-ikkummissjonar u l-organizzazzjoni tas-SIEĠ; 

F. billi s-sentenza Altmark1  tistabbilixxi erba' kriterji biex issir distinzjoni bejn kumpens 

għal servizz pubbliku u għal għajnuna mill-istat; 

1. Jinnota li l-prinċipju tas-sussidjarjetà, il-kontroll demokratiku u l-promozzjoni tal-interess 

pubbliku huma prinċipji fundamentali tal-Unjoni Ewropea; 

2. Ifakkar fl-implementazzjoni, fl-2012, tal-“Pakkett tal-Għajnuna tal-Istat”; jinnota li ċerti 

miżuri ta’ eżenzjoni ta’ notifika għall-investimenti pubbliċi xierqa huma sodisfaċenti; 

jistieden lill-Kummissjoni tivvaluta l-implimentazzjoni tal-istess, inklużi l-effetti 

potenzjali kwantitattivi u kwalitattivi fuq l-impjieg u fuq is-servizzi liċ-ċittadin, fid-dawl 

tal-fatt li l-kriżi qiegħda tkompli tiddanneġġa l-ekonomija; 

3. Jenfassiza li, flimkien mal-prinċipji ġenerali tat-Trattati (nondiskriminazzjoni, trattament 

ugwali, proporzjonalità) l-Istati Membri u l-awtoritajiet lokali għandhom ikunu liberi li 

jiddeċiedu kif is-servizzi ta' interess ekonomiku ġenerali (SIEĠ) jiġu finanzjati u 

organizzati; f’dan il-kuntest, jiġbed l-attenzjoni fuq l-għanijiet soċjali tal-Unjoni u fuq il-

promozzjoni tal-kwalità, tal-aċċessibilità u tal-effettività ta’ dawn is-servizzi, kemm jekk 

dawn huma provduti minn operaturi pubbliċi kif ukoll privati; 

                                                 
1 Sentenza tal-Qorti tal-Ġustizzja tal-Unjoni Ewropea tal-24 ta' Lulju 2003 fil-kawża C-280/00, Altmark Trans u 

Regierungspräsidium Magdeburg. 

4. Jinnota r-risposta tal-Kummissjoni Ewropea biex tiżgura s-salvataġġ u l-vijabilità ta’ 

numru stabbilit ta’ banek fl-2012 u biex twaqqaf pjan ta’ emerġenza temporanju; jemmen 

li għandu jiġi addottat l-istess approċċ biex jingħata appoġġ lil setturi industrijali oħra fi 

kriżi; 

5. Jinnota li l-Unjoni qed taffaċċja sfidi kbar f’termini ta’ reindustrijalizzazzjoni, tranżizzjoni 

enerġetika u ta’ tagħmir diġitali, li jeħtieġu investimenti kbar; jemmen li l-kumpaniji li 

jiffukaw fuq għanijiet ta’ profittabiltà fuq żmien qasir ma jistgħux jiżguraw dawn l-

investimenti fit-tul meħtieġa biex jerġgħu lura għal tkabbir sostenibbli u inklużiv; iqis li 

hija r-responsabilità tal-awtoritajiet pubbliċi li jippromwovu dawn l-investimenti li 

għandhom potenzjal sinifikanti ta’ impjieg; iqis li l-politika ta’ kompetizzjoni ma tistax 

tikkostitwixxi xkiel għall-investiment futur; jinnota wkoll li s-swieq tax-xogħol Ewropej 

isofru minn diskrepanza ta’ ħiliet bejn żgħażagħ li qed ifittxu x-xogħol u l-impjegaturi u li 

l-investimenti edukattivi pubbliċi mfassla kontra l-qgħad qalb iż-żgħażagħ 

jikkumplimentaw, aktar milli jikkontradixxu, l-għanijiet tal-politika tal-kompetizzjoni; 

6. Jirrimarka li l-politika tal-kompetizzjoni għandha tikkonforma mal-Artikolu 9 tat-Trattat 

dwar il-Funzjonament tal-Unjoni Ewropea li jistabbilixxi li fil-politiki u l-azzjonijiet 

kollha tagħha, l-Unjoni għandha tqis il-promozzjoni ta’ livell għoli ta’ impjieg; iqis li din 

il-klawżola orizzontali hija ta’ interess kbir għall-interpretazzjoni tad-dritt tal-UE u għat-

teħid tad-deċiżjonijiet li jaffettwaw lis-setturi fi kriżi u b’telf drammatiku ta’ impjieg; 

jenfasizza l-ħtieġa li l-għan prinċipali tal-politiki li jimmaniġġjaw il-proċessi ta’ 

ristrutturar ikun li ma jkun hemm l-ebda qgħad, flimkien mar-rikonoxximent li l-politiki 

għandhom iwasslu soluzzjonijiet xierqa għal kull ħaddiem,  filwaqt li jitqies il-fatt li matul 

id-deċennji l-kompetizzjoni globali u r-ristrutturar tal-kumpaniji wasslu għat-telf tal-

impjiegi fl-industriji tal-manifattura fl-Unjoni b’mod partikolari qalb il-ħaddiema bi ftit 

kwalifiki; 

7. Jisħaq fuq l-importanza li jissaħħu mill-ġdid s-setturi industrijali Ewropej permezz ta’ 

investimenti fil-modernizzazzjoni tal-għodod tal-produzzjoni u permezz ta’ politika ta’ 

kompetizzjoni li tippermetti l-ħolqien ta’ gruppi industrijali fuq skala globali; 

8. Jilqa’ l-appoġġ tal-Kummissjoni għall-introduzzjoni ta’ infrastrutturi ta’ veloċità għolja 

madwar it-territorju Ewropew kollu, li jiġġeneraw kompetittività ekonomika u koeżjoni 

soċjali; jistaqsi dwar in-natura possibbli ta’ SIEĠ diġitali fl-Ewropa; 

9. Jenfasizza l-importanza li għandha tingħata lill-inklużjoni ta’ kriterji soċjali u ambjentali 

fl-offerti għal kuntratti ta’ akkwist pubbliku; 

10. Huwa konvint li politika ta’ konverġenza soċjali tista’ titwettaq b’mod konsistenti 

flimkien ma’ politki ekonomiċi u kompetizzjonijiet b’saħħithom; 

11. Jiddubita l-kunċett ta' "għajnuna mhux xierqa" introdotta mill-Kummissjoni, jitlob li l-

kriterji li jiddefinixxu għajnuna effettiva li għandhom jiġu speċifikati u għal indikazzjoni 

ċara tar-regoli li japplikaw meta l-Istati Membri, korpi lokali jew reġjonali jew mis-settur 

privat jagħmel investimenti f'diversi setturi li jipprovdu servizzi ekonomiċi jew soċjali jew 

taħlita tat-tnejn; jinnota li l-Qorti tal-Ġustizzja sabet li l-effiċjenza ekonomika hija 

irrelevanti għall-evalwazzjoni tal-kompatibbiltà tal-finanzjament tas-suq komuni; 

12. Jirrakkomanda li l-Kummissjoni tevalwa l-interazzjoni bejn, minn naħa waħda, il-politika 

tal-kompetizzjoni u min-naħa l-oħra, l-objettivi tal-politiki ambjentali, soċjali u ekonomiċi 

tal-UE, filwaqt li żżomm f’moħħha d-diffikultajiet affaċċati biex ikun assigurat aċċess 

addattat għall-finanzi mis-settur pubbliku u l-ekonomija soċjali, tilħaq il-miri 2020 u 

tikkonforma mar-restrizzjonijiet baġitarji u fiskali mitluba mill-Patt ta’ Stabbiltà u 

Tkabbir; 

13. Huwa tal-fehma li l-ekonomija u l-attivitajiet li jikkontribwixxu għal objettivi speċifċi 

soċjali, ekonomiċi u ambjentali għandhom jibbenefikaw minn ċerta flessibbiltà jew sett 

proprju ta' regoli speċjali dwar l-għajnuna mill-istat, b'kunsiderazzjoni għan-natura 

speċifika tal-operat u l-objettivi tagħhom, sakemm l-appoġġ għal organizzazzjonijiet li ma 

jagħmlux profitti u għal SIEĠ ma jwassalx għal distorsjonijiet fis-suq; jenfasizza li l-

politika tal-kompetizzjoni ma għandhiex tiġi użata bħala skuża biex jiġu mminati s-

Servizzi Ekonomiċi ta’ Interess Ġenerali tal-Istati Membri; 

14. Huwa tal-fehma li, fis-settur tad-djar soċjali, huwa preżenti b’mod qawwi l-valur tas-

sussidjarjetà u li l-politika tal-kompetizzjoni tal-Unjoni ma għandhiex tipprevjeni l-

iżvilupp tar-regoli nazzjonali sabiex tintlaħaq l-aħjar integrazzjoni soċjali; 

15. Jemmen li l-kwalità tad-djalogu murija mill-Kummissarju għall-Kompetizzjoni ma tistax 

tieħu post skrutinju demokratiku veru min-naħa tal-Parlament; jenfasizza li dan il-kontroll 

huwa ħafna aktar meħtieġ biex il-politika tal-kompetizzjoni twassal għal kontroll mill-

Kummissjoni fuq id-deċiżjonijiet ta’ awtoritajiet nazzjonali u lokali eletti 

demokratikament; jenfasizza wkoll l-ħtieġa li jiġi żviluppat djalogu aħjar bejn il-

Kummissjoni, l-Istati Membri, l-awtoritajiet reġjonali u lokali u s-soċjetà ċivili; 

16. Huwa tal-fehma li l-iżgurar tal-kundizzjonijiet ta’ kompetizzjoni ġusta għall-intrapriżi fis-

suq domestiku jiddependi wkoll mill-ġlieda kontra d-dumping soċjali, li għandu jitqies 

bħala prattika antikompetittiva; jemmen li l-Kummissjoni għandha toqgħod attenta għall-

prattiki ta’ dumping fl-UE, fejn impriża, b’mod internazzjonali jew domestiku, tbigħ 

unitajiet bi prezz iktar baxx minn dak tal-produzzjoni biex tfalli kompetitur wieħed jew 

iktar; jemmen li l-Kummissjoni għandha għalhekk tistinka biex l-Istati Membri 

jikkonverġu f'terimini ta' prestazzjoni soċjali u ekonomika; jenfasizza l-ħtieġa li r-riformi 

strutturali jinkludu tiġdid tas-sistema ta’ tassazzjoni biex jiġġieldu l-frodi, l-evażjoni tat-

taxxa ur-rifuġji fiskali; 

17. Itenni t-talba tiegħu għall-kodeċiżjoni f’dak li għandu x’jaqsam mar-regoli tal-

kompetizzjoni, permezz ta’ ftehimiet interistituzzjonali u f'emenda futura tat-Trattat; 

18. Itenni t-talba tiegħu lill-Kummissjoni biex, f'rapporti futuri, tinkludi sezzjoni speċifika 

dwar l-impatt tal-politika tal-kompetizzjoni tal-UE fuq l-impjiegi u l-affarijiet soċjali. 

